
Rezime/Abstract

Predmet ovoga istraživanja predstavljali su određeni segmenti antropološkog stanja nogometaša uzrasta 9 – 11 godina, i to
njihove morfološke krakteristike, motoričke sposobnosti i funkcionalne sposobnosti. Problem ovog istraživanja je
utvrđivanje kvantitativnih promjena i strukturalnih razlika istraženih antropoloških dimenzija nastalih pod uticajem
operatora u okviru primjenjenih eksperimentalnih trenažnih programa. Cilj ovog istraživanja bio je utvrđivanje
kvantitativnih promjena i strukturalnih razlika, morfoloških karakteristika, motoričkih sposobnosti i funcionalnih
sposobnosti, kao posljedica šestomjesečne programirane aktivnosti sa ciljem podizanja nivoa funkcionalnih, motoričkih
sposobnosti kod nogometaša uzrasta od 9 – 11 godina. Uzorak ispitanika za ovo istraživanja predstavljali su nogometaši
škole fudbala FK „Budućnost“ Banovići i škole fudbala „Lukavac 10“ Lukavac koji se nalaze u kontinuiranom trenažnom
procesu u svojim klubovima. Istraživanjem je obuhvaćeno 60 nogometaša. Za ovo istraživanje uzeto je ukupno 26 varijabli i
to: 12 varijabli za procjenu morfološkog statusa, 9 varijabli za procjenu motoričkih sposobnosti, i 5 varijabli za procjenu
funkcionalnih sposobnosti. Eksperimentalni trenažni programi sprovodili su se 6 mjeseci i to od oktobra do aprila mjeseca,
3x sedmično u trajanju od po 1 h i 30 min u uslovima u kojima škole fudbala sprovode svoje redovne trenažne aktivnosti.
Kao poslijedica šestomjesečnih eksperimentalnih tretmana identifikovale su se promjene na univarijantnom nivou-
parcijalne kvantitativne promjene kod obje grupe ispitanika. U prostoru varijabli za procjenu morfoloških karakteristika,
motoričkih sposobnosti te funkcionalnih sposobnosti utvrđene su razlike na statistički značajnom nivou kod većine
primjenjivanih varijabli, što nam govori da su oba eksperimentala tretmana bila efikasna u određenoj mjeri. Hipoteze H1,
H2 I H 3 su skoro pa u potpunosti potvrđene. Hipoteze H4, H5, I H6 kojima smo nastojali utvrditi statistički značajne
strukturalne razlike u primjenjenim varijablama kod obje grupe ispitanika, a na osnovu uvida u rezultate istraživanja, nisu
potvrđene. Konstatovano je da je generalna hipoteza H koja glasi: H – očekuju se statistički značajne pozitivne promjene
dimenzija antropološkog statusa nogometaša uzrasta od 9 – 11 godina u strukturalnom kvantitativnom pogledu, pod
uticajem različitih trenažnih programa, potvrđena u dijelu koji se odnosi na parcijalne kvantitativne promjene.

